
КОМИ РЕСПУБЛИКАСА ЮРАЛЫСЬЛÖН
ИНДÖД
«Вӧр участок сеттӧг вӧр фонд муясын мупытш геологическӧя туялӧм кузя уджъяс вӧчӧм вылӧ разрешениеяс сетӧм кузя канму услуга сетан административнӧй уджаланарт вынсьӧдӧм йылысь» Коми Республикаса Юралысьлӧн 2012 во лӧддза-номъя тӧлысь 9 лунся

69 №-а Индӧдӧ вежсьӧмъяс пыртӧм йылысь
Шуа:

1. Пыртны «Вӧр участок сеттӧг вӧр фонд муясын мупытш геологическӧя туялӧм кузя уджъяс вӧчӧм вылӧ разрешениеяс сетӧм кузя канму услуга сетан административнӧй уджаланарт вынсьӧдӧм йылысь» Коми Республикаса Юралысьлӧн 2012 во лӧддза-номъя тӧлысь 9 лунся 69 №-а Индӧдӧ вежсьӧмъяс содтӧд серти.
2. Тайӧ Индӧдыс вынсялӧ сійӧс официальнӧя йӧзӧдӧмсянь дас лун кольӧм мысти.

Коми Республикаса Юралысь                                                                В. Гайзер

Сыктывкар

2013 вося косму тӧлысь 1 лун

47 №

Коми Республикаса Юралысьлӧн

2013 во косму тӧлысь 1 лунся

47 №-а Индӧд дорӧ

СОДТӦД

«Вӧр участок сеттӧг вӧр фонд муясын мупытш геологическӧя туялӧм кузя уджъяс вӧчӧм вылӧ разрешениеяс сетӧм кузя канму услуга сетан административнӧй уджаланарт вынсьӧдӧм йылысь» Коми Республикаса Юралысьлӧн 2012 во лӧддза-номъя тӧлысь 9 лунся

69 №-а Индӧдӧ пыртан
ВЕЖСЬӦМЪЯС
«Вӧр участок сеттӧг вӧр фонд муясын мупытш геологическӧя туялӧм кузя уджъяс вӧчӧм вылӧ разрешениеяс сетӧм кузя канму услуга сетан административнӧй уджаланарт вынсьӧдӧм йылысь» Коми Республикаса Юралысьлӧн 2012 во лӧддза-номъя тӧлысь 9 лунся 69 №-а Индӧдын:

Вӧр участок сеттӧг вӧр фонд муясын мупытш геологическӧя туялӧм кузя уджъяс вӧчӧм вылӧ разрешениеяс сетӧм кузя канму услуга сетан административнӧй уджаланартын, мый вынсьӧдӧма Индӧдӧн (содтӧд):

1) II юкӧдлӧн 9 пунктса 4 пунктув киритны;

2) V юкӧд гижны тадзи:

«V. Комитетлысь, а сідзжӧ сылӧн чина йӧзлысь, Комитетса канму гражданскӧй служащӧйяслысь решениеяссӧ, вӧчӧмъяссӧ (вӧчтӧмторъяссӧ) ёрдӧдз (ёрдтӧг) обжалуйтан пӧрадок  

24. 
Шыӧдчысь вермӧ сетны норасьӧм Комитетлысь, а сідзжӧ Комитетса чина йӧзлысь, канму гражданскӧй служащӧйяслысь решениеяс, вӧчӧмъяс (вӧчтӧмтор) вылӧ, кутшӧмъясӧс примитӧма вӧр участок сеттӧг вӧр фонд муясын мупытш геологическӧя туялӧм кузя уджъяс вӧчӧм вылӧ разрешениеяс сетӧм кузя канму услугаӧн могмӧдігӧн (водзӧ - норасьӧм).

25. Норасьӧм сетан да видлалан пӧрадок йылысь шыӧдчысьяслы юӧртанногъяс:

Комитетлысь, а сідзжӧ сылӧн чина йӧзлысь да Комитетса канму гражданскӧй служащӧйяслысь решениеяссӧ, вӧчӧмъяссӧ (вӧчтӧмторсӧ) ёрдӧдз (ёрдтӧг) обжалуйтан пӧрадок йылысь шыӧдчысьяслы юӧртӧны канму услугаӧн могмӧданінлӧн юӧртан пӧв вылын, «Ӧтуввез» юӧртан-телекоммуникация везйын Комитетлӧн официальнӧй сайтын www.komles.rkomi.ru, Коми Республикаса канму да муниципальнӧй услугаяслӧн (уджъяслӧн) порталын да Канму да муниципальнӧй услугаяслӧн (уджъяслӧн) ӧтувъя порталын юӧр иналӧмӧн.

26. Шыӧдчысьлӧн эм инӧд норасьӧм подулалӧм да видлалӧм могысь колана юӧр да документъяс босьтӧм вылӧ.

Та могысь шыӧдчысь сетӧ гижӧмӧн Комитетса юрнуӧдысьлӧн ним вылӧ норасьӧм подулалӧм да видлалӧм могысь колана юӧр да документъяс корӧм (водзӧ – Корӧм).

Корӧмсӧ воан лунӧ пасйӧ Комитетса чина морт, коді кывкутӧ делопроизводствоысь, да сетӧ видлалӧм вылӧ Комитетса юрнуӧдысьлы.

Комитетса юрнуӧдысь Корӧм воан лунсянь куим уджалан лун чӧжӧн резолюция мӧдӧдӧмӧн индӧ мортӧс, коді кывкутӧ корана юӧр да документъяс ыстӧмысь.

Кывкутысь морт куим уджалан лун чӧжӧн Комитетса юрнуӧдысьӧн кывкутысь мортӧс индан лунсянь ыстӧ корана юӧрсӧ да документъяссӧ шыӧдчысьлы.

27. Норасянтор.
Шыӧдчысь вермӧ шыӧдчыны норасьӧмӧн, сы лыдын татшӧм случайясын:

1)
шыӧдчысьлысь канму услуга сетӧм йылысь шыӧдчӧм пасъян кадколаст торкӧм;

2)
канму услуга сетан кадколаст торкӧм;

3)
шыӧдчысьлысь сэтшӧм документъяс корӧм, кутшӧмъясӧс абу урчитӧма Россия Федерацияса да (либӧ) Коми Республикаса нормативнӧй инӧда актъясӧн канму услуга сетӧм могысь;

4)
шыӧдчысьлысь документъяс босьтӧмын ӧткажитӧм, кутшӧмъясӧс урчитӧма канму услуга сетӧм могысь Россия Федерацияса да (либӧ) Коми Республикаса нормативнӧй инӧда актъясӧн;

5)
канму услуга сетӧмын ӧткажитӧм, ӧткажитан помкаяссӧ кӧ абу урчитӧма федеральнӧй оланпасъясӧн да на серти примитӧм Россия Федерацияса да (либӧ) Коми Республикаса мукӧд нормативнӧй инӧда актӧн;

6)
канму услуга сетӧм дырйи шыӧдчысьлысь мынтысьӧм корӧм, кутшӧмӧс абу урчитӧма Россия Федерацияса да (либӧ) Коми Республикаса нормативнӧй инӧда актъясӧн;
7)
канму услугаӧн могмӧдӧм понда сетӧм документъясын вӧчӧм опечаткаяс да торкалӧмъяс бырӧдӧмын Комитетлӧн, сылӧн чина мортлӧн ӧткажитӧм либӧ татшӧм бырӧдӧмъяс вылӧ урчитӧм кадколаст торкӧм.
28. Норасьӧмъяс видлалӧм вылӧ торъя уджмогъяс кутысь орган да чина йӧз:

1) норасьӧмъяссӧ, Комитетса юрнуӧдысьӧн примитӧм решениеяс вылӧ норасьӧмъясысь кындзи, видлалӧ Коми Республикаса вӧр комитетлысь, сылӧн чина йӧзлысь да канму гражданскӧй служащӧйяслысь решениеяс да вӧчӧмъяс (вӧчтӧмтор) вылӧ норасьӧмъяс видлалан комиссия (водзӧ – Комиссия). Комиссиялӧн тэчас да уджалан пӧрадок урчитсьӧ  Коми Республикаса вӧр комитетлысь, сылӧн чина йӧзлысь да канму гражданскӧй служащӧйяслысь решениеяс да вӧчӧмъяс (вӧчтӧмтор) вылӧ норасьӧмъяс видлалан комиссиялӧн уджалан пӧрадокӧн, мый вынсьӧдӧма Коми Республикаса вӧр комитетлӧн тшӧктӧдӧн.  Комиссиялӧн тэчас да уджалан пӧрадок йылысь юӧрсӧ иналӧны «Ӧтуввез» юӧртан-телекоммуникация везйын Комитетлӧн официальнӧй сайтын найӧс вынсьӧдан лунсянь вит уджалан лун чӧжӧн;

2) кор обжалуйтӧны Комитетса юрнуӧдысьӧн примитӧм решениеяссӧ, норасьӧмсӧ видлалӧ Комитетӧн веськӧдлысь Коми Республикаса Юралысьӧс вежысьӧн могъяс юклӧм серти Коми Республикаса олӧмӧ пӧрысь власьт органъяслӧн да налӧн чина йӧзлӧн, Коми Республикаса олӧмӧ пӧрысь власьт органъясса канму гражданскӧй служащӧйяслӧн решениеяс, вӧчӧмъяс (вӧчтӧмтор) вылӧ норасьӧмъяс сетан да видлалан положениеӧн, мый вынсьӧдӧма Коми Республикаса Веськӧдлан котырлӧн 2012 во ӧшым тӧлысь 25 лунся 592 №-а шуӧмӧн, (водзӧ – Положение) урчитӧм пӧрадок серти.

29. Норасьӧм (либӧ норасьӧм видлалӧмсӧ дугӧдӧм йылысь шыӧдчӧм) сетан да видлалан пӧрадок.

Шыӧдчысь шыӧдчӧ Комитетӧ норасьӧмӧн (либӧ сылысь норасьӧм видлалӧмсӧ дугӧдӧм йылысь шыӧдчӧмӧн) гижӧмӧн бумага вылын, сы лыдын шыӧдчысьлӧн ас сёрниа приём вылын, пошта связь отсӧгӧн, электроннӧй документъясӧн, мыйясӧс эскӧдӧма урчитӧм пӧрадок серти шыӧдчысьлӧн электроннӧй кырымпасӧн, ӧтув вӧдитчан юӧртан-телекоммуникация везъяс отсӧгӧн, сы лыдын «Ӧтуввез» юӧртан-телекоммуникация вез пыр, Канму да муниципальнӧй услугаяслӧн (уджъяслӧн) ӧтувъя портал пыртӧмӧн.

Шыӧдчысь, коді сетіс норасьӧмсӧ, кывкутӧ норасьӧмӧ пырысь юӧръяслӧн стӧчлунысь оланпастэчас серти.
Норасьӧмын индыссьӧ:

1) Комитетлӧн, сылӧн чина мортлӧн либӧ Комитетса канму гражданскӧй служащӧйлӧн (водзӧ - канму гражданскӧй служащӧй) ним, кодлӧн решениеясыс, вӧчӧмъясыс (вӧчтӧмторйыс) обжалуйтчӧны; 

2) шыӧдчысьлӧн – торъя мортлӧн ов, ним, вич (бӧръяыс – эм кӧ), оланін йылысь юӧръяс либӧ шыӧдчысьлӧн – юридическӧй кывкутысьлӧн нимпас, меститчанін йылысь юӧръяс, а сідзжӧ йитчан телефон номер (номеръяс), электроннӧй пошта инпас (инпасъяс) (эм кӧ) да пошта инпас, мый серти шыӧдчысьлы колӧ ыстыны вочакывсӧ;

3) Комитетлӧн, сылӧн чина мортлӧн либӧ канму гражданскӧй служащӧйлӧн обжалуйтан решениеяс да вӧчӧмъяс (вӧчтӧмтор) йылысь юӧръяс;

4) подувъяс, мыйяс серти шыӧдчысь абу сӧглас Комитетлӧн, сылӧн чина мортлӧн либӧ канму гражданскӧй служащӧйлӧн решениеяскӧд да вӧчӧмъяскӧд (вӧчтӧмторкӧд).

Шыӧдчысь вермӧ сетны документъяслысь оригиналъяс (эмӧсь кӧ), мыйяс эскӧдӧны шыӧдчысьлысь подувъяссӧ, либӧ налысь копияяс.

Кор норасьӧмсӧ сетӧны шыӧдчысьӧс петкӧдлысь пыр, сідзжӧ сетсьӧ документ, мый эскӧдӧ вӧчӧмъяс шыӧдчысь нимсянь збыльмӧдӧм вылӧ торъя уджмогъяссӧ. Шыӧдчысь нимсянь вӧчӧмъяс збыльмӧдӧм вылӧ торъя уджмогъяссӧ эскӧдысь документ туйын сетсьӧ:

1) Россия Федерацияса оланпастэчас серти оформитӧм эсканпас (торъя йӧзлы);

2) Россия Федерацияса оланпастэчас серти оформитӧм эсканпас, мый  эскӧдӧма шыӧдчысьлӧн печатьӧн да кырымалӧма шыӧдчысьлӧн юрнуӧдысьӧн либӧ тайӧ юрнуӧдысьӧн уполномочитӧм мортӧн (юридическӧй кывкутысьяслы);

3) торъя мортӧс индӧм либӧ бӧрйӧм йылысь решение копия, либӧ торъя мортӧс чинӧ индӧм йылысь тшӧктӧд копия, мый серти тайӧ торъя мортыслӧн эм инӧд збыльмӧдны вӧчӧмъяссӧ шыӧдчысь нимсянь эсканпастӧг.

Норасьӧмсӧ, мый воис гижӧмӧн бумага вылын, электроннӧй документӧн, мыйясӧс эскӧдӧма урчитӧм пӧрадок серти шыӧдчысьлӧн электроннӧй кырымпасӧн, ӧтув вӧдитчан юӧртан-телекоммуникация везъяс отсӧгӧн, сы лыдын «Ӧтуввез» юӧртан-телекоммуникация вез пыр, Канму да муниципальнӧй услугаяслӧн (уджъяслӧн) ӧтувъя портал пыртӧмӧн, пасйӧ Комитетса чина морт, коді кывкутӧ делопроизводствоысь, Коми Республикаса вӧр комитетлысь, сылӧн чина йӧзлысь да канму гражданскӧй служащӧйяслысь решениеяс да вӧчӧмъяс (вӧчтӧмтор) вылӧ норасьӧмъяс учётӧ босьтан журналын (водзӧ – Журнал) норасьӧм воан лунсянь ӧти уджалан лун чӧжӧн сылы пасъян номер сетӧмӧн.

Журналсӧ нуӧдӧны Комитетса тшӧктӧдӧн урчитӧм форма да пӧрадок серти.

Кор норасьӧмсӧ сетӧны шыӧдчысьлӧн ас сёрниа приём вылын, Комитетса чина морт, коді кывкутӧ делопроизводствоысь, веськыда приём вылын пасйӧ норасьӧмсӧ Журналын да сетӧ шыӧдчысьлы сылысь норасьӧмсӧ да гижӧмӧн бумага вылын мукӧд сетӧм документсӧ босьтӧм йылысь расписка норасьӧмлысь пасъян номер, сійӧс босьтан кадпас да кад, сетан документъяслысь лыддьӧг индӧмӧн.

Кор норасьӧмсӧ сетӧма ӧтувъя юӧртан-телекоммуникация везъяс отсӧгӧн, сы лыдын «Ӧтуввез» юӧртан-телекоммуникация вез пыр, Канму да муниципальнӧй услугаяслӧн (уджъяслӧн) ӧтувъя портал пыртӧмӧн, Комитетса чина морт, коді кывкутӧ делопроизводствоысь, ыстӧ норасьӧм пасйӧм йылысь да документъяс босьтӧм йылысь расписка норасьӧмлысь пасъян номер, сійӧс босьтан кадпас да кад, сетан документъяслысь лыддьӧг индӧмӧн пошта пыр норасьӧм пасъян лунсянь 3 уджалан лун чӧжӧн.

Кор норасьӧмсӧ ыстӧма пошта связь юкӧнув пыр, Комитетса чина морт, коді кывкутӧ делопроизводствоысь, ыстӧ норасьӧм пасйӧм йылысь да документъяс босьтӧм йылысь расписка норасьӧмлысь пасъян номер, сійӧс босьтан кадпас да кад, сетан документъяслысь лыддьӧг индӧмӧн норасьӧм пасъян лунсянь 3 уджалан лун чӧжӧн.

Кор Комитетлӧн компетенцияӧ оз пыр норасьӧм кузя (норасьӧм видлалӧмсӧ дугӧдӧм йылысь шыӧдчӧм кузя) решение примитӧмыс Положениеса 3.1 пунктлӧн корӧмъяс серти, Комитетса чина морт, коді кывкутӧ делопроизводствоысь, норасьӧм пасъян лунсянь 3 уджалан лун чӧжӧн ыстӧ норасьӧмсӧ органӧ, кодӧс уполномочитӧ сійӧс видлалӧм вылӧ, да гижӧмӧн юӧртӧ шыӧдчысьлы норасьӧм мӧдлаӧ ыстӧм йылысь.

Норасьӧм серти решение примитӧмсянь шыӧдчысь вермӧ шыӧдчыны Комитетӧ норасьӧм видлалӧмсӧ дугӧдӧм йылысь шыӧдчӧмӧн тайӧ пунктӧн урчитӧм пӧрадок серти.

Норасьӧм видлалӧмсӧ дугӧдӧм йылысь шыӧдчӧмсӧ пасйӧ Комитетса чина морт, коді кывкутӧ делопроизводствоысь, шыӧдчӧм воан лунӧ Журналын. Комитетса чина морт, коді кывкутӧ делопроизводствоысь, ыстӧ шыӧдчысьлы расписка норасьӧм видлалӧмсӧ дугӧдӧм йылысь шыӧдчӧм пасйӧм йылысь тайӧ пунктӧн урчитӧм пӧрадок да кадколастъяс серти.

Норасьӧм видлалӧмсӧ дугӧдӧм йылысь шыӧдчӧмсӧ видлалӧ Комитет тайӧ Административнӧй уджаланартлӧн 30 пунктын индӧм кадколастъясӧ. Та дырйи Комитет дугӧдӧ норасьӧм видлалӧмсӧ, сэтшӧм случайяс кындзи, кор Комитетлӧн компетенцияӧ оз пыр норасьӧм кузя решение примитӧмыс Положениелӧн 3.1 пунктлӧн корӧмъяс серти.
Кор норасьӧм видлалӧм дырйи либӧ сылӧн помшуӧмъяс серти эрдӧдӧма административнӧй инӧд торкӧм, мый урчитӧма административнӧй инӧд торкалӧмъяс йылысь Россия Федерацияса оланпастэчасӧн, либӧ мыж пасъяс,  сэки Комитетса чина морт, коді кывкутӧ делопроизводствоысь, ыстӧ вӧдитчан материалъяссӧ дзик пыр (индӧм лоӧмторъяс урчитан лунсянь 1 уджалан лунысь оз сёрджык) прокуратура органъясӧ.

30. Норасьӧм видлалан кадколастъяс.

Комитетӧ воӧм норасьӧмсӧ колӧ пасйыны сылӧн воан лунсянь ӧти уджалан лун чӧжӧн да видлавны сійӧс пасъян лунсянь 15 уджалан лун чӧжӧн, кор дженьыдджык кадколастъяссӧ абу урчитӧма органӧн, кодӧс уполномочитӧма сійӧс видлалӧм вылӧ.

Шыӧдчысьлысь документъяс босьтӧмын либӧ вӧчӧм опечаткаяс да торкӧмъяс бырӧдӧмын Комитетлысь, сылӧн чина мортлысь, Комитетса канму гражданскӧй служащӧйяслысь ӧткажитӧм обжалуйтӧм дырйи либӧ татшӧм бырӧдӧмъяслысь урчитӧм кадколаст торкӧм шыӧдчысьӧн обжалуйтӧм дырйи норасьӧмсӧ видлалӧны сійӧс пасъян лунсянь 5 уджалан лун чӧжӧн.

Комитетса юрнуӧдысьӧн примитӧм решениеяс вылӧ норасьӧмсӧ видлалӧны Положениеӧн урчитӧм кадколастъясӧ.

31. Норасьӧм видлалан бӧртасъяс.
Норасьӧм видлалан бӧртасъяс серти “Канму да муниципальнӧй услугаяс сетӧм котыртӧм йылысь» 2010 во сора тӧлысь 27 лунся 210-ФЗ №-а Федеральнӧй оланпаслӧн 11.2 статьяса 7 юкӧн серти Комиссия примитӧ норасьӧм могмӧдӧм йылысь либӧ сійӧс могмӧдӧмын ӧткажитӧм йылысь решение.

Индӧм решениесӧ примитӧны Комитетлӧн решение формаын.

Норасьӧм могмӧдӧмын ӧткажитан подувъясӧн лоӧны:

1) ёрдлӧн, арбитражнӧй ёрдлӧн решение оланпас серти вынсялӧм тайӧ жӧ видлалантор йылысь да татшӧм жӧ подувъясӧн норасьӧм кузя;

2) норасьӧмсӧ сэтшӧм мортӧн сетӧм, кодлысь торъя уджмогъяссӧ абу эскӧдӧма Россия Федерацияса оланпастэчасӧн урчитӧм пӧрадок серти;

3) норасьӧм кузя тайӧ Административнӧй уджаланартлӧн корӧмъяс серти примитӧм тайӧ жӧ шыӧдчыськӧд йитӧдын да тайӧ жӧ норасянтор серти сэтшӧм решениеыс эм нин.

Норасьӧмсӧ вочакывтӧг кольӧм вылӧ подувъясӧн лоӧны:
1) норасьӧмын ёрччана либӧ увтыртана кывъяс, чина мортлӧн, а сідзжӧ сылӧн семьяӧ пырысьяслӧн олӧмлы, дзоньвидзалунлы, эмбурлы грӧзитӧм;

2) норасьӧм текстлысь кутшӧм-либӧ юкӧн, шыӧдчысьлысь норасьӧмын индӧм ов, ним, вич да (либӧ) пошта инпас лыддьыны позьтӧмлун.

Норасьӧм видлалӧмсӧ дугӧдлӧм вылӧ подувъясыс абуӧсь.

32. Норасьӧм видлалан бӧртасъяс йылысь шыӧдчысьлы юӧртан пӧрадок.

Решение примитан лун бӧрын мунысь уджалан лунысь оз сёрджык Комитетса чина морт, коді кывкутӧ делопроизводствоысь, дасьтӧ да сетӧ норасьӧм видлалан кывкӧртӧдъяс серти вочакыв. Вочакывсӧ ыстӧны шыӧдчысьлы гижӧмӧн да сылӧн кӧсйӧм серти электроннӧя.

Норасьӧм видлалан кывкӧртӧдъяс серти вочакывйын индыссьӧ:

1) Комитетлӧн ним, норасьӧм серти решение примитысь сылӧн чина мортлӧн чин, ов, ним, вич;

2) решение примитан номер, кадпас, ин, Комитетса чина морт, Комитетса канму гражданскӧй служащӧйяс йылысь юӧръяс пыртӧмӧн, кодъяслӧн решениеяс либӧ вӧчӧмъяс (вӧчтӧмтор) обжалуйтчӧны;

3) шыӧдчысьлӧн ов, ним, вич (эм кӧ) либӧ нимпас;

4) норасьӧм серти решение примитан подувъяс;

5) норасьӧм серти примитӧм решение;

6) норасьӧмсӧ кӧ шуӧма подулалӧмаӧн – эрдӧдӧм торкӧмъяс бырӧдан кадколастъяс, сы лыдын канму услугаӧн могмӧдан бӧртас сетан кадколаст;

7) норасьӧм серти примитӧм решение обжалуйтан пӧрадок йылысь юӧръяс.

33.  Норасьӧм серти решение обжалуйтан пӧрадок.

Шыӧдчысь вермӧ обжалуйтны норасьӧм серти Комитетлысь решениесӧ ёрд пӧрадокын, кутшӧмӧс урчитӧма Россия Федерацияса оланпастэчасӧн.»;

3) Вӧр участок сеттӧг вӧр фонд муясын мупытш геологическӧя туялӧм кузя уджъяс вӧчӧм вылӧ разрешениеяс сетӧм кузя канму услуга сетан административнӧй уджаланарт дорӧ 3 содтӧд киритны.

